Supliches
3a Domënia de Pasca Bbb
Cun la mort y la ressoreziun de Gejú s’á mudé le destin de nosta vita. 
Da chësta fede infora inalzunse nosc perié a Chël Bel Dî.
Al’atlamaziun „Signur, che t’es amesa nos, “ respognunse: „fá ch’i cherdunse!“
1) Tl inom de Gejú – dij le vangele da incö – gnarál pordiché indlunch la converjiun.
I periun ch’i sunse bugn da vire nosta fede aladô che tröc röies a crëie. (chît) 
Signur, che t’es amesa nos, – fa ch’i cherdunse! 
2) La noela cristiana baia dla pordenanza di piciá por düc i popui. 
I periun che la jënt te döt le monn pois sintí la forza dla pordenanza
y che i conflic te tröpes perts dl monn se röies cun la reconziliaziun 
y te na pesc de dorada. (chît) 
Signur, che t’es amesa nos, – fa ch’i cherdunse!
3) La pasciun de Gejú y süa ressoreziun alda adöm.
I periun che la jënt tla meseria y i amará ne vëgnes nia lasciá susc te sü patimënc. (chît) 
Signur, che t’es amesa nos, – fa ch’i cherdunse! 
4) Gejú ressorí á mangé cun sü discepui, ti mostran insciö ch’al viô.
I periun che ince nosta comunité l’incuntes chiló pro la mësa dla parora 
y pro la mësa dl pan. (chît) 
Signur, che t’es amesa nos, – fa ch’i cherdunse!
5) Gejú nes á dit: De chisc pici é le rëgn dl cil.
Scinchi sapiënza y paziënza ai geniturs dles mitans y di mituns dla pröma comuniun, 
ch’ai sais da ti vire dant le dejier y la ligrëza da incunté Gejú. (chît) 
Signur, che t’es amesa nos, – fa ch’i cherdunse!
6) Incuntan Gejú, capii sü discepui les parores dla Scritöra de süa ressoreziun.
I periun che nüsc defunc ressorësces dala mort y incuntes Gejú Crist por dagnora. (chît) 
Signur, che t’es amesa nos, – fa ch’i cherdunse!
Bel Dî, láscesse ester testemoni dla fede te Gejù Crist, to Fi viënt, 
che nes scinca redenziun y salvëza, 
ël che vir cun te tl’unité dl Spirit Sant por dagnora. Amen.
ACLAMAZIUNS – KYRIE
Signur Gejú Crist, do tüa ressoreziun aste invié tü discepui da t’odëi cun sü edli.





Kyrie eleison / Signur, pieté!
Signur Gejú Crist, tö t’as lascé pié ite dai discepui cun sües mans.





Christe eleison / Crist, pieté!
Signur Gejú Crist, t’as invié i discepui da ester tü testemoni danter döta la jënt.





Kyrie eleison / Signur, pieté!
